ՀԻՄՆԱՎՈՐՈՒՄ

«Հայաստանի Հանրապետության կառավարության 2002 թվականի հունվարի 7-ի N 6 որոշման մեջ փոփոխություններ կատարելու մասին»                  ՀՀ կառավարության որոշման նախագծի
1. Իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է Հայաստանի Հանրապետության մաքսային մարմինների, դրանց տրանսպորտային միջոցների տարբերանշանի ձևը միջազգայնորեն առավել ընդունելի ձևերին համապատասխանեցնելու և Հայաստանի Հանրապետության մաքսային  ծառայողի համար մշակվող համազգեստի նոր ձևին առավել համահունչ դարձնելու անհրաժեշտությամբ:

2. Ընթացիկ իրավիճակը և առկա խնդիրները.
Ներկայումս Հայաստանի Հանրապետության մաքսային մարմինների, դրանց տրանսպորտային միջոցների գործող տարբերանշանը  Հայաստանի Հանրապետության եռագույն դրոշի գունային եզրագծով վահանի պատկեր է, որի կարմիր ֆոնի վրա պատկերված են խորհրդանիշներ, որոնք մարմնավորում են առևտուրն ու առատությունը, իշխանությունն ու ուժը, մաքսային հսկողությունն ու մաքսանենգության համար Հայաստանի Հանրապետության մաքսային սահմանի փակ լինելը:
3. Առաջարկվող լուծումները.
Առաջարկվում է Հայաստանի Հանրապետության եռագույն դրոշի գունային եզրագծով վահանի պատկերը փոխարինել դեղին եզրագծով վահանի պատկերով, իսկ կարմիր ֆոնը փոխարինել սև ֆոնով, որի վրա պատկերված են նույն խորհրդանիշները:  Եռագույն դրոշն առաջարկվում է պատկերել Մերկուրի աստծո գավազանի ներքևում` գավազանի աջ և ձախ կողմերում:
4. Կարգավորման առարկան.
Կարգավորման առարկան Հայաստանի Հանրապետության մաքսային մարմինների, դրանց տրանսպորտային միջոցների տարբերանշանի ձևը միջազգայնորեն առավել ընդունելի ձևերին համապատասխանեցնելու և Հայաստանի Հանրապետության մաքսային  ծառայողի համար մշակվող համազգեստի նոր ձևին առավել համահունչ դարձնելու հետ կապված հարաբերություններն են:

5. Ակնկալվող արդյունքը.
Որոշման ընդունման արդյունքում ակնկալվում է Հայաստանի Հանրապետության մաքսային մարմինների, դրանց տրանսպորտային միջոցների տարբերանշանի ձևը համապատասխանեցնել միջազգայնորեն ընդունելի ձևերին, ինչպես նաև համահունչ դարձնել Հայաստանի Հանրապետության մաքսային ծառայողի համար մշակվող համազգեստի նոր ձևին:

